ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՇՐՋԱՆԱԿՆԵՐՈՒՄ ԳԻՏԱՀԵՏԱԶՈՏԱԿԱՆ ԱՇԽԱՏԱՆՔՆԵՐԻ ԿԱՏԱՐՄԱՆ ԾԱՌԱՅՈՒԹՅՈՒՆՆԵՐԻ ՈԼՈՐՏՆԵՐԻ ԳԾՈՎ ՎԱՐՉԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ
	1.   ՀՀ արտաքին գործերի նախարարություն
	17.02.2025

	
	N 1111/8386-25

	«Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի նախագիծը (այսուհետ նաև՝ Նախագիծ) հավանության է արժանացել Եվրասիական տնտեսական հանձնաժողովի խորհրդի՝ 2024թ. նոյեմբերի 29-ի թիվ 34 կարգադրությամբ:

Նախագծով սահմանվում են Եվրասիական տնտեսական միության անդամ պետությունների իրավասու մարմինների միջև գիտահետազոտական աշխատանքների անցկացման ծառայությունների ոլորտում տեղեկատվության փոխանակման ընթացակարգը և տեղեկատվական և հաղորդակցական «Ինտերնետ» ցանցում հասանելի տեղեկատվության բովանդակությանը և կառուցվածքին ներկայացվող պահանջները։

Նախագծի նպատակն է՝ ԵԱՏՄ անդամ պետությունների իրավասու մարմինների միջև ոլորտում տեղեկատվական փոխգործակցության և վարչական համագործակցության հետ կապված իրավահարաբերությունների կատարելագործումը, ինչը միտված է Միության շրջանակներում գիտահետազոտական աշխատանքների անցկացման ծառայությունների միասնական շուկայի արդյունավետ գործառնությանը։

Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն։

	2. ՀՀ արդարադատության նախարարություն
	17.03.2025

	
	N /14.2.3/10010-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Նախագծով նախատեսվում է Կողմերի իրավասու մարմինների միջև անձնական տվյալների փոխանակում։ 

Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն։
Ընդունվել է։

Համաձայնագրի նախագիծը ՀՀ Սահմանադրությամբ և «Միջազգային պայմանագրերի մասին» օրենքով սահմանված կարգով կվավերացվի։


	3. ՀՀ ԱՆ անձնական տվյալների պաշտպանության գործակալության
	17.03.2025

	
	N /14.2.3/10010-2025

	Համաձայնագիրը (2-րդ հոդվածի 1-ին կետ և 5-րդ հոդվածի 1-2-րդ կետեր) նախատեսում է Կողմերի՝ ԵԱՏՄ անդամ երկրների իրավասու պետական մարմինների միջև վարչական համագործակցության շրջանակներում գիտահետազոտական աշխատանքների իրականացման ծառայությունների միասնական շուկայի մասնակիցների, այդ թվում՝ հարցվող տեղեկություներն ենթադրաբար տիրապետող անձանց վերաբերյալ տեղեկությունների փոխանակում: Համաձայնագիրն ուղղակիորեն չի սահմանում շուկայի մասնակիցների հասկացությունը և հղում է կատարում «Եվրասիական տնտեսական միության մասին» պայմանագրի 16-րդ հավելվածին (Համաձայնագրի 1-ին հոդված), որի 3-րդ կետում նշված «անհատ ձեռնարկատեր» եզրույթի և 6-րդ կետի 13-րդ ենթակետում նշված «ծառայությունները տրամադրող» հասկացության սահմանումից հետևում է, որ ծառայությունը կարող է տրամադրել նաև անհատ ձեռնարկատերը, հետևաբար շուկայի մասնակցի վերաբերյալ փոխանցվող տեղեկությունները կարող են ներառել նաև ֆիզիկական անձի վերաբերյալ տեղեկություններ (անձնական տվյալներ): 
Այսպիսով, հաշվի առնելով, որ Համաձայնագիրը նախատեսում է Կողմերի՝ ԵԱՏՄ անդամ պետությունների իրավասու պետական մարմինների միջև անձնական տվյալների փոխանցում և հիմք ընդունելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված ՀՀ պետական մարմինների տնօրինության տակ գտնվող անձնական տվյալները միայն վավերացված միջազգային պայմանագրերի հիման վրա օտարերկրյա պետական մարմիններին փոխանցելու պահանջը՝ Համաձայնագիրը ենթակա է վավերացման։
	Ընդունվել է։

Համաձայնագրի նախագիծը ՀՀ Սահմանադրությամբ և «Միջազգային պայմանագրերի մասին» օրենքով սահմանված կարգով կվավերացվի։



	4. ՀՀ ֆինանսների նախարարություն
	05.03.2025

	
	N 01/5-2/5058-2025

	«Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:

	Ընդունվել է ի գիտություն։

	5. ՀՀ տարածքային կառավարման և ենթակառուցվածքների նախարարություն
	24.02.2025

	
	N ԴԽ//6307-2025

	Հայտնում ենք, որ «Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	6. ՀՀ էկոնոմիկայի նախարարություն
	03.03.2025

	
	N 01/4306-2025

	«Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» նախագիծը նպատակ ունի ձևավորելու վարչական համագործակցության մեխանիզմներ՝ Եվրասիական տնտեսական միության (ԵԱՏՄ) շրջանակներում գիտահետազոտական աշխատանքների կատարման ծառայությունների միասնական շուկայի գործունեության արդյունավետության բարձրացման համար: Այն սահմանում է տեղեկատվության փոխանակման, տվյալների պահպանման և վարչական գործընթացների համակարգման կարգը:

Համաձայնագրի իրականացումը կնպաստի գիտելիքահեն տնտեսության զարգացմանը, նորարարական գործունեության խթանմանը, հայկական կազմակերպությունների ինտեգրմանը ԵԱՏՄ շուկա, բարձր տեխնոլոգիական ծառայությունների արտահանմանը։

Նախագծով սահմանված տեղեկատվության փոխանակման մեխանիզմները հնարավորություն կտան առավել արդյունավետ կառավարելու գիտահետազոտական ծառայությունների շարժն ու համագործակցությունը:

Ելնելով վերոգրյալից՝ ՀՀ էկոնոմիկայի նախարարությունը «Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի կնքումը համարում է նպատակահարմար։
	Ընդունվել է ի գիտություն։

	7. ՀՀ բարձր տեխնոլոգիական արդյունաբերության նախարարություն
	07.03.2025

	
	N 01/15.2/1875-2025

	Ի պատասխան 2025 թվականի փետրվարի 20-ի Ձեր թիվ 01/9.1.2/4940-2025 գրության՝ տեղեկացնում եմ, որ «Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի նախագծի վերաբերյալ ՀՀ բարձր տեխնոլոգիական արդյունաբերության նախարարության իրավասության սահմաններում առարկություններ չկան:
	Ընդունվել է ի գիտություն։


